
Broj: 01-____________/25
Datum: 18.11.2025.godine


	U skladu sa članovima 16.  i 36. Zakona o zaštiti i spašavanju ljudi i materijalnih dobara (''Službene novine  Federacije BiH'', br. 39/03, 22/06 i 43/10) i članom 2. Uredbe o načinu i vraćanju materijalnih sredstava uzetih za potrebe civilne zaštite (''Službene novine Federacije BiH'', br. 23/04 i 38/06), a u vezi sa članom 39. Statuta Općine Travnik (''Službene novine Općine Travnik broj: 11/05 - Prečišćeni tekst),  Načelnik Općine Travnik raspisuje:


JAVNI POZIV
za uspostavljanje Evidencije o raspoloživoj mehanizaciji i opremi
pravnih i fizičkih lica za potrebe civilne zaštite na području općine Travnik

I

	Raspisuje se Javni poziv za uspostavljanje Evidencije o raspoloživoj mehanizaciji i opremi pravnih i fizičkih lica za potrebe civilne zaštite na području općine Travnik.

	Svrha evidenicije raspoložive mehanizacije je adekvatan odgovor na prirodne i druge nesreće.
	 
II
	
	Građani imaju obavezu davanja na privremeno korištenje civilnoj zaštiti vozila, mašine, opreme i druga materijalnih sredstava, zemljišta, objekate, uređaje i energetske izvore potrebne za zaštitu i spašavanje od prirodnih i drugih nesreća.

	Sva pravna lica dužna su davati materijalna sredstva za potrebe civilne zaštite u skladu sa Uredbom o načinu davanja i  vraćanja materijalnih sredstava uzetih za potrebe civilne zaštite.

	Pod davanjem materijalnih sredstava podrazumijeva se obaveza vlasnika sredstava da svoja materijalna sredstva na zahtjev općinskog štaba civilne zaštite preda na privremeno korištenje civilnoj zaštiti i obavezu davanja podataka o tim sredstvima radi vođenja odgovarajuće evidencije.

III 

Građani su dužni za potrebe civilne zaštite davati sljedeća materijalna sredstva i to: 
· teretna i specijalna vozila svih vrsta i kategorija, traktore, rovokopače, 
· sredstva za čuvanje i transport vode (rezervoari, cisterne za vodu, bačve, burad i slična ambalaža, spremnici za vodu od 20 do 500 litara), 
· agregate svih vrsta, šatore, drvenu građu, motorne pile svih vrsta, porodične vikend kuće ili dijelove tih kuća koje vlasniku, odnosno njegovoj užoj porodici nisu neophodne za stanovanje, 
· konje, zaprege i druga pokretna sredstva, 
· zemljište, poslovni, stambeni i drugi objekti.

IV

	Svako pravno lice dužno je za potrebe civilne zaštite, pored materijalnih sredstava iz tačke III ovog javnog poziva, davati i sljedeća materijalna sredstva i to:
· teretna vozila svih vrsta i kategorija, tegljače, vozila za izvlačenje, vučne vlakove, specijalna vozila (cisterne za vodu, gorivo i dekontaminaciju, vozila za hljeb, meso, vozila prve pomoći, auto-dizalice i autoradionice), auto-prikolice, buldožere, kopače, utovarivače, dizalice, čistilice-grejdere, plovna sredstva, vanbrodske motore,
· sredstva veze, pumpe i kompresore, građevinsko-zidarski materijal (sve vrste blokova, cigle, crijepa i dr.), aparate za autogeno i elektrolučno zavarivanje sa kompletnom opremom, motorne pile za beton i željezo, 
· poslovne zgrade, proizvodne i servisne objekte svih vrsta i kategorija s pratećim objektima, uređajima, opremom i instalacijama, uključujući i tehničku dokumentaciju i druga sredstva i uređaje, instalacije i opremu.

	Za nepostupanja u skladu sa članovima 16. i 36.  Zakona o zaštiti i spašavanju ljudi i materijalnih dobara, a u vezi s članovima 194. i 195. Zakona, za prekršaj predviđene su novčane kazne, a odnose se na prekršajnu odgovornost pravnih lica i odgovornih lica u pravnom licu, te odredbe člana 196. Zakona odnose se na prekršajnu odgovornost građana.


V

Prijava sredstava i opreme iz tačke III i IV ovog javnog poziva treba da sadrži:
· vrstu i naziv sredstva ili opreme i dr.
· ime i prezime vlasnika iste s kontakt podacima (broj tel. adresa stanovanja, e-mail)
· lokacija sredstva i opreme i dr. (mjesna zajednica i adresa).

VI 

	Pravna lica koja su namjerno ili zbog nepažnje prouzrokovala opasnosti, radi kojih su nastali troškovi u otklanjanju posljedica, dužna su naknaditi sljedeće troškove izvedenih zaštitnih i spasilačkih mjera; troškove sanacije i dovođenja u prvobitno stanje; troškove šteta fizičkim i pravnim licima. Ako je više pravnih lica, uzrokovalo nesreću, a ne može se utvrditi njihov pojedinačni udio, nastale troškove snose solidarno. Pravo na naknadu troškova, pripada onome ko je isplatio te troškove.

VII

	Služba za civilnu zaštitu odgovoran je za čuvanje i zaštitu ličnih podataka u skladu sa Zakonom o zaštiti ličnih podataka ("Službeni glasnik BiH", broj: 12/25). Lični podaci čuvaju se trajno. Prijavom na javni poziv za uspostavu Evidencije o raspoloživoj mehanizaciji i opremi daje se saglasnost Službi za civlnu zaštitu za obradu ličnih podataka. Nosilac podataka ima pravo u bilo kojem trenutku povući svoju saglasnost.

Prijavu na javni poziv sa podacima o vrsti sredstava i opreme iz tačke III i IV ovog javnog poziva možete dostaviti putem e-mail na adresu: operativni.centar@opcinatravnik.com.ba ili putem pošte Općina Travnik, Konatur b.b. 72270 Travnik sa naznakom ''Prijava na javni poziv za uspostavljanja evidencije o raspoloživoj mehanizaciji i opremi'' ili dostaviti lično na Protokol Općine Travnik.

Javni poziv ostaje otvoren šest mjeseci od dana objave istog na web stranici Općine Travnik.

Prijavljena sredstva nakon uvođenja u evidenciju u roku od 10 dana od dana nastanka promjene nad sredstvom (prodaja, uništenje, trajno onesposobljenje ili druge promjene) vlasnici su dužni prijaviti Službi za civilnu zaštitu.

Za eventualna pitanja ili pojašnjenja možete se obratiti na broj telefona: 030/509-061 ili email: arnela.satrovic@opcinatravnik.com.ba


Obradila: Arnela Šatrović, dipl.pravnik


DOSTAVITI: 	N  A  Č  E  L  N  I  K
1. Službi za civilnu zaštitu,
2. Web Općine Travnik,	dr. sci. Kenan Dautović
3. Oglasna tabla Općine Travnik,
4. Arhiva.

